
 

31. oktober 2020 UKA2020/18 

 

1 

____________ 

UKA2020/18. 

J.nr.: 01.25.01/20UKA-LABU-00018 

Uunga siunnersuut: Pisortat akiliisarneri il. il. pillugit Inatsisartut inatsisaat nr. xx, 

xx.xxx 2020-meersoq 

 

pillugu 

 

Aningaasaqarnermut Akileraartarnermullu Ataatsimiititaliap 

 

siunnersuutip aappassaaneerneqarneranut 

 

ISUMALIUTISSIISSUTAA 

 

 

Aningaasaqarnermut Akileraartarnermullu Ataatsimiititaliap suliarinninnermini ilaasortarai: 

 

Inatsisartunut ilaasortaq Hermann Berthelsen, Siumut, siulittaasoq 

Inatsisartunut ilaasortaq Múte B. Egede, Inuit Ataqatigiit, siulittaasup tullia 

Inatsisartunut ilaasortaq Karl-Kristian Kruse, Siumut 

Inatsisartunut ilaasortaq Malene V. Rasmussen, Demokraatit 

Inatsisartunut ilaasortaq Peter Olsen, Inuit Ataqatigiit 

Inatsisartunut ilaasortaq Jens Napaattoq, Partii Naleraq 

Inatsisartunut ilaasortaq Aleqa Hammond, Nunatta Qitornai 

 

 

UKA 2020-imi ulloq 7. oktober siullermeerinninnerup kingorna ataatsimiititaliap siunnersuut 

misissorpaa. 

 

Siunnersuutip imarisaa siunertaalu 

Siunnersuummi siunertaavoq pisortani akiliisarnermik ingerlatsinermi nutarsaanissamik aam-

ma pisariillisaanermik tunngaviliinissaq, kiisalu innuttaasut aamma suliffeqarfiit assingusumik 

– imaluunniit pitsanngorsakkamik – atugaqarnissaannik pilersitsinissaq. 

NemKontomik aaqqiissut, nammineq suliarisartakkat isumaginninnerillu annikinnerusut aqqu-

tigalugit akiliisarnernut atatillugu pisortani pisariillisaanermut sipaaruteqarnermullu tapersiis-

saaq. 

Innuttaasunut suliffeqarfinnullu amerlasuunut, pisortanit oqartussaasunit assigiinngitsunik 

pisartagaqartunut, NemKonto oqilisaataasussaavoq, tassani oqartussaasunut assigiinngitsunut 

kontunormumik paasissutissiinissaq pisariaarutissammat. 

Siunnersuutip, Kalaallit Nunaanni inuit 18-it sinnerlugit ukiullit (ilaatigullu aamma inuit 18-it 

inorlugit ukiullit) aamma suliffeqarfiit aningaaserivimmi kontumik (NemKonto) innersuussi-

nissaanut kinguneraa. Inuit imaluunniit suliffeqarfiit aningaaserivimmi allami kontumik inner-

suussisimanngippata, matumunnga akiliinerit pisussaaffeerutsitsisut naammassineqarsin-

naapput. 

Siunnersuutip Inatsisartunit siullermeerneqarnera 

Siunnersuut inersuarmi partiinit tamanit Naalakkersuisunillu taperserneqarpoq, taamaattorli 

ataatsimiititaliamut suliarineqartussanngortinneqarluni. 

 

Tusarniaanermut akissutit 

Tusarniaaffigineqartut siunnersuummut oqaaseqaataat tiguneqartut Naalakkersuisunit issuaa-

vigineqarlutillu taakkununnga oqaaseqaatit allanneqarput. Naalakkersuisut oqaaseqaataat 

ataatsimiititaliamit tusaatissatut tiguneqarput ataatsimiititaliarlu taakkununnga allanik oqaase-

qaatissaqanngilaq. 

 

Ataatsimiititaliap siunnersuummik suliarinninnera 

Siunnersuutip siunertaa imarisaalu Inatsisartunit tapersersorneqartut ataatsimiititaliamit oqaati-

gineqassaaq. Tamatuma peqatigisaanik suliassaqarfiup digitalinngorsarneqarnerani innuttaa-

sunut arlaannik pissuteqarlutik piareersimanngitsunut siunnersuutip kingunerisassai ernum-

matigineqartut ataatsimiititaliamit maluginiarneqarpoq. Taama ernummateqarneq ataatsimiiti-

taliamit paasilluarneqarsinnaavoq aammalu siunnersuutip siullermeerneqarnerani oqaaseqaa-

tigineqartunut oqaaseqaatitik immikkoortup aappassaaneerneqarnerani akissuteqaamminni 

itisileqqullugit Naalakkersuisut qinnuigineqarput. Aningaasaqarnermut Naalakkersuisup iner-

suarmi naggataarutaasumik oqaaseqarnermini eqikkagai ataatsimiititaliamit innersuussutigine-

qarput. 

 

Siunnersuutip aningaasaqarnikkut kingunerisassai 

Siunnersuutip piviusunngortinneqarnerata aningaasatigut kingunerisassai siunnersuummut 

nalinginnaasumik nassuiaatini allaaserineqarput. Aaqqissuussinerit atuuttut suleriaatsillu 

naleqqussarneqarnerannut aningaasartuutit maanna aningaasaliissutaasut iluini aningaasartuu-

tigineqarnissaat tunngavissaatinneqarpoq kiisalu pilersitsinermut ataasiartumik annikinneru-

sumik aningaasartuuteqarnissaq aammalu ingerlatsinermut aserfallatsaaliinermullu annikin-

nerusumik aningaasartuuteqarnissaq naatsorsuutigineqarluni. 

Siunnersuut inuussutissarsiortunut allaffissornikkut annikinnerusumik oqilisaataassasoq aam-

malu innuttaasunut amerlanerpaanut allaffissornikkut artukkiissanngitsoq naatsorsuutigi-

neqarpoq. 

 

Ataatsimiititaliap inassuteqaatai 

Siunnersuut akuerineqassasoq ataatsimiititaliap isumaqatigiittup inassutigaa. 

Taama oqaaseqarluni isumaliutissiissummilu allassimasutut paasinnilluni ataatsimiititaliap 

siunnersuut aappassaaniigassanngortippaa. 

Múte Bourup Egede 

siulittaasup tullia 

 

 

Karl-Kristian Kruse 

Aleqa Hammond 

 

 

 
 


